
XITATIMENTE XA VUHANGALASAMAHUNGU 

VAENDZI VA TSUNDUXIWA KU TIVISA HI KU KONGOMA NA SARS 

MAHALA 

Pretoria, 12 Hukuri 2026 – Vukorhokeri bya Xibalo bya Afrika-Dzonga (SARS) byi 

tsundzuxa vaendzi lava nghenaka no huma eAfrika-Dzonga leswaku va nga rhumela 

Ntiviso wa Muendzi mahala hi ku tirhisa tichanele ta SARS ta ximfumo.  

SARS yi lemuka leswaku vanyikavukorhokeri va vandla ra vunharhu lava tiyimeleke 

va hakerisa vaendzi ku tata Mitiviso ya Vaendzi. Vanyiki lava a va hlangani na SARS, 

naswona mitsengoxilaveko ya vona a hi mitsengoxilaveko ya SARS. Vaendzi va nga 

rhumela mitiviso hi ku kongoma hi ku tirhisa webusayiti ya SARS, kumbe South African 

Traveller Management System (SATMS) MobiApp.  

Ntiviso wa Vaendzi wa Dijitali wu le xikarhi ka pfhumba ro endla ximodeni ra Khasitomo 

ya SARS, leri kongisiweke eka ku endla vulandzelelanawu byi olova eka 

vahakelaxibalo na vaxavisi. Wu pfuna vaendzi ku fikelela swiboho swa vona swa 

Khasitomo hi ku olova swinene lokohiletlhelo wu tiyisa vuswikoti bya SARS ku lawula 

mixungeto ya ndzelekano.  

Vaendzi va hlohloteriwa ku tata mitiviso va nga si endza no tirhisa tichanele ta ximfumo 

ta SARS mayelana na vuxokoxoko na mpfuneto, leswi nga mahala. 

Ku sukela hi ti1 Mawuwana 2026, vaendzi lava nghenaka kumbe ku huma eAfrika-

Dzonga hi ku tirhisa mipolwe ya swihahampfhuka, gondzo, lwandle kumbe swiporo hi 

ku angarhela va laveka ku rhumela Ntiviso wa Vaendzi wa le ka inthanete va nga se 

endza, leswi fambisanaka na swiwelo. Ntiviso wu nyika ndlela ya dijitali yo koteka yo 

fikelela swiboho swa Khasitomo hi ku tivisa tinhundzu na kharensi leyi va nga na yona. 

Vaendzi va nga papalata tihakelo leti nga fanelangiki hi ku rhumela Ntiviso wa vona 

wa Vaendzi mahala hi ku tirhisa tichanele ta SARS ta ximfumo.  Mpfuneto wa vandla 

ra vunharhu i nhlawulo, naswona mitsengoxilaveko ya vanyikavukorhokeri lava 

tiyimeleke a hi tihakelo ta SARS.  Endzela webusayiti ya SARS mayelana na 

vuxokoxoko bya ximfumo no fikelela vukorhokeri bya Ntiviso wa Vaendzi. 

  

Mayelana na vuxokoxoko hi xitalo, imeyilela SARSMedia@sars.gov.za. 

